
Nd. 310. Tillaga

til þingsályktunar um Hinn almenna menntaskóla í Reykjavík.

Frá menntamálanefnd.

Neðri deild Alþingis ályktar að fela ríkisstjórninni að breyta reglugerð 
Hins almenna menntaskóla i Reykjavík i samræmi við vfirlýstan vilja allra þing- 
flokka i efri deild Alþingis á þingunum 1929 og 1930, þó með þeirri breytingu, að 
framvegis verði, auk fjögurra ára lærdómsdeildar, starfrækt tveggja ára gagn- 
fræðadeild með óskiptum bekkjum.

G r e i n a r g e r ð .

Á þingunum 1929 og 1930 samþvkkti efri deild frv. um það, að framvegis 
skyldi menntaskólinn starfa í 4 ársdeildum. Eins og nú er, skyldi vera hliðstæð 
kennsla í mála- og stærðfræðideild skólans. í bæði skiptin var fullkomið sam- 
starf milli allra flokka um málið, en sökum timaleysis dagaði það uppi á báð- 
um þessum þingum í neðri deild.

Eins og nú er hagað ungmeimafræðslunni í landinu, er það miklu hent- 
ugra og hagkvæmara, að lærdómsdeild menntaskólans starfi í 4 deildum en 3, 
því að þá geta ungmenni, sem stundað hafa nám í gagnfræðaskólum kaupstað- 
anna eða héraðsskólum svfeitanna, komizt inn í lærdómsdeildina með dálitlu 
sérnámi, og meira samræmi og réttlæti myndast þar af leiðandi í afstöðu hinna 
ýmsu undirbúningsskóla í landinu. A liinn bóginn virðist 3 ára gagnfræðanám 
handa þeim, sem ekki ætla sér annað fyrir en að stunda algeng atvinnustörf, 
vera óþarflega langur tími, og getur jafnvel frekar leitt til þess, að þeir, sem 
áhugalausir eru um framhaldsnám, láti berast með straumnuin, er svo langt 
er komið, og engin sérstök hindrun á veginum ujip i lærdómsdeild.

Óskir hafa komið fram frá Reykvikingum um 2 ára undirbúningsdeild 
við skólann áfram fyrir börn bæjarbúa, sem ætlað er áframhaldandi nám í skól- 
anum, og er því gert róð fyrir, að slikri deild yrði haldið.

Skipulag menntaskólans hefir aldrei verið ákveðið með lögum, heldur 
reglugerðum, byggðum á vfirlýstum þingvilja. Er hér gert ráð fyrir að fylgja 
þeirri venju, sem virðist hagkvæmari í framkvæmdinni, um sérstök skipulags- 
atriði.


